КОМИ РЕСПУБЛИКАСА 

ОЛАНПАС
«Коми Республикаса канму эмбурӧн веськӧдлӧм да вӧдитчӧм йылысь» Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса  

Каналан Сӧветӧн                                      2013 вося косму тӧлысь 18 лунӧ 

1 статья.  Пыртны  «Коми Республикаса канму эмбурӧн веськӧдлӧм да вӧдитчӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2001, 3 №, 1575 ст.; 2002, 2 №, 1882 ст.; 2003, 4 №, 2469 ст.; 2004, 4 №, 3089 ст.; 9 №, 3445 ст.; 2006, 9 №, 4556 ст.; 2007, 6 №, 4836  ст.; 12 №, 5340 ст.; 2008, 9 №, 401 ст.; 2009, 33 №, 618 ст.; 2010, 44 №, 1025 ст.; 2011, 50 №, 1475 ст.; 2012, 12 №, 282 ст.) татшӧм вежсьӧмъяс:

1. 6 статьяса 2 юкӧнын:

а) "е" пункт гижны тадзи:

"е) кырымалӧ Коми Республикаса канму эмбур эскана веськӧдлӧмӧ, кӧртымӧ, залогӧ, водзӧстӧм вӧдитчӧмӧ сетӧм йылысь сёрнитчӧмъяс Россия Федерацияса оланпастэчас серти, а сідзжӧ положениеяс серти, мый урчитӧма тайӧ Оланпасӧн Коми Республикаса канму эмбурӧн вӧдитчӧм кузя;";

б) "о2" пункт киритны.

2. 9 статьяын:

1) 2 юкӧн гижны тадзи:

"2. Коми Республикаса канму казнаын эмбур кӧртымӧ сетысьӧн лоӧ канму эмбурӧн веськӧдлан орган.";

2) содтыны татшӧм 3 - 5 юкӧнъяс:

"3. Канму органӧн веськӧдлан органлӧн сӧгласлун серти Коми Республикаса вӧрзьӧдны позьтӧм канму эмбурсӧ, мый индӧма Коми Республикаса канму предприятиелы овмӧс нуӧдан инӧд серти, а сідзжӧ Коми Республикаса вӧрзьӧдны позьтӧм да вӧрзьӧдны позяна канму эмбурсӧ, мый индӧма Коми Республикаса казённӧй предприятиелы оперативнӧй веськӧдлан инӧд серти, кӧртымӧ сетысьӧн петкӧдчӧ индӧм предприятие Россия Федерацияса оланпастэчасӧн урчитӧм пӧрадок серти.

Коми Республикаса вӧрзьӧдны позяна канму эмбурсӧ, мый индӧма Коми Республикаса канму предприятиелы овмӧс нуӧдан инӧд серти, кӧртымӧ сетысьӧн петкӧдчӧ Коми Республикаса канму предприятие Россия Федерацияса оланпастэчасӧн урчитӧм пӧрадок серти.

4. Коми Республикаса канму эмбурсӧ, мый индӧма Коми Республикаса казённӧй канму учреждениелы либӧ Коми Республикаса канму власьт органлы оперативнӧй веськӧдлан инӧд серти, кӧртымӧ сетысьӧн петкӧдчӧ канму эмбурӧн веськӧдлан орган.

Тайӧ юкӧнса медводдза абзацлӧн индӧм лӧсяланлун серти кӧртымалан сёрнитчӧм кузя баланс кутысьӧн петкӧдчӧ Коми Республикаса казённӧй канму учреждение либӧ Коми Республикаса канму власьт орган, кодлы индӧма Коми Республикаса канму эмбур оперативнӧй веськӧдлан инӧд серти.

5. Коми Республикаса вӧрзьӧдны позьтӧм эмбурсӧ либӧ Коми Республикаса торйӧн дона вӧрзьӧдны позяна канму эмбурсӧ, мый индӧма Коми Республикаса асшӧрлуна канму либӧ сьӧмкуд учреждениелы, а сідзжӧ мый ньӧбӧма индӧм учреждениеӧн Коми Республикаса республиканскӧй сьӧмкудйысь сетӧм сьӧм тшӧт весьтӧ тайӧ эмбур ньӧбӧм вылӧ, кӧртымӧ сетысьӧн петкӧдчӧ Коми Республикаса асшӧрлуна канму либӧ сьӧмкуд учреждение Россия Федерацияса оланпастэчасӧн да Коми Республикаса оланпастэчасӧн урчитӧм пӧрадок серти.

Тайӧ юкӧнса медводдза абзацын индытӧм Коми Республикаса вӧрзьӧдны позяна мукӧд канму эмбурсӧ кӧртымӧ сетысьӧн петкӧдчӧ Коми Республикаса асшӧрлуна канму либӧ сьӧмкуд учреждение.".

3. 10 статьяын:

1) медводдза абзацын "Канму эмбур" кывъяс вежны "1. Канму эмбур" кывъясӧн;

2) "г" пункт гижны тадзи:

"г) асэмбуралӧм ӧтувъя предприятие правопреемниклы сэтшӧм случай дырйи, кор татшӧм эмбурсӧ абу пыртӧма асэмбуралӧм ӧтувъя предприятиелӧн активъясӧ, мый колӧ асэмбуравны, сӧмын технологическӧя да мог серти йитчӧма асэмбуралӧм эмбуркӧд;";

3) содтыны татшӧм  2 ‒ 5 юкӧнъяс:

"2. Коми Республикаса канму казнаысь эмбур ссудаӧ сетысьӧн петкӧдчӧ канму эмбурӧн веськӧдлан орган.

3. Канму органӧн веськӧдлан органлӧн сӧгласлун серти Коми Республикаса вӧрзьӧдны позьтӧм канму эмбурсӧ, мый индӧма Коми Республикаса канму предприятиелы овмӧс нуӧдан инӧд серти, а сідзжӧ Коми Республикаса вӧрзьӧдны позьтӧм да вӧрзьӧдны позяна канму эмбурсӧ, мый индӧма Коми Республикаса казённӧй предприятиелы оперативнӧй веськӧдлан инӧд серти, ссудаӧ сетысьӧн петкӧдчӧ индӧм предприятие Россия Федерацияса оланпастэчасӧн урчитӧм пӧрадок серти.

Коми Республикаса вӧрзьӧдны позяна канму эмбурсӧ, мый индӧма Коми Республикаса канму предприятиелы овмӧс нуӧдан инӧд серти, ссудаӧ сетысьӧн петкӧдчӧ Коми Республикаса канму предприятие Россия Федерацияса оланпастэчасӧн урчитӧм пӧрадок серти.

4. Коми Республикаса вӧрзьӧдны позяна канму эмбурсӧ, мый индӧма Коми Республикаса казённӧй канму учреждениелы либӧ Коми Республикаса канму власьт органлы оперативнӧй веськӧдлан инӧд серти, ссудаӧ сетысьӧн петкӧдчӧ канму эмбурӧн веськӧдлан орган.

Тайӧ юкӧнса медводдза абзацлӧн индӧм лӧсяланлун серти водзӧстӧг кӧртымӧ босьтан сёрнитчӧм кузя баланс кутысьӧн петкӧдчӧ Коми Республикаса казённӧй канму учреждение либӧ Коми Республикаса канму власьт орган, кодлы индӧма Коми Республикаса канму эмбур оперативнӧй веськӧдлан инӧд серти.

5. Коми Республикаса вӧрзьӧдны позьтӧм эмбурсӧ либӧ Коми Республикаса торйӧн дона вӧрзьӧдны позяна канму эмбурсӧ, мый индӧма Коми Республикаса асшӧрлуна канму либӧ сьӧмкуд учреждениелы, а сідзжӧ мый ньӧбӧма индӧм учреждениеӧн Коми Республикаса республиканскӧй сьӧмкудйысь сетӧм сьӧм тшӧт весьтӧ тайӧ эмбур ньӧбӧм вылӧ, ссудаӧ сетысьӧн петкӧдчӧ Коми Республикаса асшӧрлуна канму либӧ сьӧмкуд учреждение Россия Федерацияса оланпастэчасӧн да Коми Республикаса оланпастэчасӧн урчитӧм пӧрадок серти.

Тайӧ юкӧнса медводдза абзацын индытӧм Коми Республикаса вӧрзьӧдны позяна мукӧд канму эмбурсӧ ссудаӧ сетысьӧн петкӧдчӧ Коми Республикаса асшӧрлуна канму либӧ сьӧмкуд учреждение.".

4. 18 статьяса 3 юкӧнлысь медводдза абзац гижны тадзи: 

"3. Реестрын индӧм юӧрсӧ вермас босьтны кӧть кутшӧм колана морт мынтысьтӧг.".
Статья 2. Тайӧ Оланпасыс вынсялӧ сійӧс официальнӧя йӧзӧдан лунсянь дас лун кольӧм бӧрын.

Коми Республикаса Юралысь                                               В.М. Гайзер

Сыктывкар

2013 вося косму тӧлысь 26 лун

29-РЗ №

Вуджӧдіс Кузнецова Н.А., 4 931 пас
